
L-Erbgħa, 7 ta’ Novembru, 2018.

l-Kumitat Permanenti dwar l-Ambjent u l-Ippjanar tal-Iżvilupp iltaqa’ fil-Parlament, il-Belt Valletta, fil-4:41 p.m. 

L-Onor. Alex Muscat, Chairman tal-Kumitat, ippresjeda.

PREŻENTI

L-Onor. Clint Camilleri (Segretarju Parlamentari għall-Biedja, Sajd u Drittijiet tal-Annimali); l-Onor. Jason Azzopardi; l-Onor. Robert Abela (sostitut tal-Onor. Roderick Galdes); u l-Onor. Godfrey Farrugia (sostitut tal-Onor. Marlene Farrugia), kienu preżenti.  

Kien hemm preżenti wkoll, u ħa sehem fid-diskussjoni, l-Onor. Josè Herrera, Ministru għall-Ambjent, Żvilupp Sostenibbli u Tibdil fil-Klima.

TALBA

L-Iskrivana tal-Kumitat qalet it-talba.  

MINUTI

Il-Minuti tal-Laqgħa Nru. 10 li saret fit-2 ta’ Lulju 2018, ġew konfermati. 


KORRISPONDENZA 

Iċ-Chairman informa lill-Kumitat li kien irċeva din il-korrispondenza:

· Email datata 16 ta’ Lulju, 2018 mibgħuta mill-Imħallef Emeritus Lino Farrugia Sacco, Chairman tal-Awtorità tal-Artijiet, b’informazzjoni dwar il-progress fuq ir-reviżjoni tar-rapport intitolat “Sites nominated to be declared as Public Domain under the Civil Code (Amendment No. 3) Act 2016".  (Dok. 37); 

· Email oħra datata 16 ta’ Lulju, 2018 mibgħuta mill-Imħallef Emeritus Lino Farrugia Sacco, Chairman tal-Awtorità tal-Artijiet, b’informazzjoni ulterjuri dwar il-progress fuq ir-reviżjoni tar-rapport intitolat “Sites nominated to be declared as Public Domain under the Civil Code (Amendment No. 3) Act 2016".  (Dok. 38);

· Email datata 25 ta’ Settembru, 2018 mibgħuta  mill-Onor. Godfrey Farrugia u mill-Onor. Marlene Farrugia b’talba sabiex titpoġġa fuq l-aġenda d-diskussjoni dwar ir-Rural Policy and Design Guidance 2014 (Dok. 39); 

· Email datata 25 ta’ Settembru, 2018 mibgħuta mill-Ministru Josè Herrera b’talba sabiex il-Kumitat jiddiskuti l-iState of the Environment Report, kif mitlub bil-liġi. (Dok. 40); u 

· Email datata 24 ta’ Settembru, 2018 mibgħuta mill-Onor. Jason Azzopardi u mill-Onor. Marthese Portelli b’talba sabiex il-Kumitat jerġa’ jiddiskuti l-Fuel Stations Policy. (Dok. 41) 

Dwar l-ewwel u t-tieni items ta’ korrispondenza ċ-Chairman qal li dawn għadhom tiġu ċċirkolati lill-Membri tal-Kumitat;
Dwar it-tielet item ta’ korrispondenza ċ-Chairman qal li kien qiegħed jieħu nota tat-talba li saret u ma kienx isib oġġezzjoni li din it-talba tiġi milqugħa fil-futur; u 
Dwar l-aħħar item ta’ korrispondenza ċ-Chairman talab sabiex il-Kumitat jikteb lill-Awtorità tal-Ippjanar ħalli tingħata update fuq xi progress kien sar fuq ir-review tal-policy.

Bħala matters arising, l-Onor. Godfrey Farrugia fakkar li l-Onor. Karol Aquilina, f’Ottubru 2017, kien talab sabiex il-Kumitat jiddiskuti l-waste management, liema talba kienet għadha pendenti.  

Iċ-Chairman  qal li peress li parti mir-rapport li kellu quddiemu għad-diskussjoni l-Kumitat kienet titratta l-waste management,  kien ikun aħjar jekk il-Kumitat jiddeċiedi dwar jekk kienx hemm bżonn ta’ diskussjoni ulterjuri wara li jkun spiċċa jiddiskuti l-istess rapport. 

DISKUSSJONI ĠENERALI DWAR IR-RAPPORT MAĦRUĠ MILL-AWTORITÀ TAL-AMBJENT U R-RIŻORSI INTITOLAT “STATE OF THE ENVIRONMENT REPORT 2018” (Dok. 42)

Is-Sinj. Claire Cordina Borg, Unit Manager National Affairs fl-Awtorità tal-Ambjent u r-Riżorsi, ġiet mistiedna sabiex tagħmel preżentazzjoni fuq ir-rapport.

Minbarra l-Membri preżenti, ħadu sehem fid-diskussjoni wkoll il-Prof. Victor Axiak u l-Perit Michelle Piccinino, Chairman u Direttur fl-Awtorità tal-Ambjent u r-Riżorsi, rispettivament. 

Id-diskussjoni dwar dan ir-rapport kienet interrotta u baqgħet aġġornata.

Fis-6:28 p.m. iċ-Chairman aġġorna l-Kumitat bl-istess aġenda, għal data li kellha tiġi kkomunikata aktar tard.

